Recomendacion dirixida ao Concello de Cambados referente a praza reservada para
persoa con mobilidade reducida, e recordatorio de deberes legais sobre obriga de
colaborar coa institucion

Expediente: G.6.Q/15698/24

Santiago de Compostela, 15 de decembro de 2025

Sr. alcalde:

Nesta institucion iniciouse expediente de queixa como consecuencia do escrito de xxx.

ANTECEDENTES

1. No escrito indica que o 17/10/23 presentou no Concello de Cambados solicitude:
gue pinten a praza de aparcamento para PMR e retiren da beirarrda bancos e mesa
posto por un particular. “Presentados varios escritos seguen sen facer nada nin dar
razon algunha, son discapacitado con 7 puntos de mobilidade (reducida)”.

2. Ante iso requirimos informe ao concello o 4 de decembro de 2024; os dias 13 de
febreiro e 20 de marzo de 2025 reiteramos o requirimento; e o 28 de maio de 2025
formulamos recordatorio de deberes legais (obriga de remitir o informe). A pesar diso
non recibiuse.

ANALISE

1. O Real Decreto 1056/2014, de 12 de decembro, polo que se regulan as condicidns
basicas de emision e uso da tarxeta de estacionamento para persoas con
discapacidade, prevé, no seu artigo 5 (prazas de aparcamento reservadas para persoas
titulares da tarxeta de estacionamento), que: “Os principais centros de actividade dos
nucleos urbanos deberdn dispofier dun minimo dunha praza de aparcamento
reservada e deseflada para o seu uso por persoas titulares da tarxeta de
estacionamento por cada corenta prazas ou fraccion, independentemente das prazas
destinadas a residencia ou lugares de traballo. Estas prazas deberan cumprir as
condicidons regulamentariamente previstas. Os concellos, mediante ordenanza,
determinaran as zonas do nucleo urbano que tefien a condicion de centro de
actividade.”

2. Como sinala o precepto sinalado, as prazas reservadas para PMR deben ter as
condicidns previstas, entre as que se atopa a sinalizacion horizontal e vertical; e,
loxicamente, deben ser accesibles, polo que non deben existir barreiras fisicas que
impidan ou dificulten o seu uso.



3. A Convencidn Internacional sobre os dereitos das persoas con discapacidade sinala
como alguns dos seus principios a autonomia persoal e a independencia das persoas, a
participacién e inclusién plenas e efectivas na sociedade, a igualdade de oportunidades
e a accesibilidade. Obriga aos estados partes, entre eles Espafia, a adoptar todas as
medidas lexislativas, administrativas e doutra indole que sexan precisas para facer
efectivos os dereitos que recofiece.

A Lei Xeral de dereitos das persoas con discapacidade e da sua inclusion social (Real
Decreto Lexislativo 1/2013, de 29 de novembro) tamén establece como principio a vida
independente e a accesibilidade universal.

Unha consecuencia diso é a obriga dos concellos de adoptar as medidas adecuadas
para facilitar o estacionamento dos automobiles pertencentes a persoas con
problemas graves de mobilidade ou mobilidade reducida por razén da sua
discapacidade (artigo 30 da Lei Xeral de dereitos das persoas con discapacidade e da
sua inclusién social).

A recomendacion 98/376/CE do Consello da Unién Europea sinalou que era necesaria
a tarxeta de estacionamento para persoas con discapacidade cun modelo comunitario
uniforme para que puideran desfrutar en todo o territorio comunitario das facilidades
a que da dereito a mesma.

4. A persoa promotora da queixa demanda a preservacion de intereses especialmente
protexidos na Constitucion Espafiola. O seu artigo 49 establece que “as persoas con
discapacidade exercen os dereitos previstos neste titulo en condicions de liberdade e
igualdade reais e efectivas. Regularase por lei a proteccion especial que sexa necesaria
para o devandito exercicio”; e que “os poderes publicos impulsaran as politicas que
garantan a plena autonomia persoal e a inclusion social das persoas con discapacidade,
en contornos universalmente accesibles. Asi mesmo, fomentaran a participacion das
suias organizacions, nos termos que a lei estableza. Atenderanse particularmente as
necesidades especificas das mulleres e os menores con discapacidade”.

CONCLUSIONS

Por todo o sinalado ata agora considerase necesario, en aplicacion do disposto no
artigo 32.1 da Lei 6/1984, da Valedora do Pobo, facer chegar a ese Concello de
Cambados, os seguintes recordatorio de deberes legais e recomendacidn:

-0 artigo 22.1 da Lei 6/1984, de 5 de xufio, da Valedora do Pobo, impdn a todos os
organismos e dependencias administrativas aos que a Valedora requira informe sobre
a tramitacion das queixas a obriga de remitilos no prazo de quince dias.



-Que se comproben as condicions adecuadas da praza reservada para PMR obxecto da
queixa e no seu caso se adapte ds condicions precisas para o seu uso polas persoas
habilitadas.

Agradézolle de anteman a acollida ao manifestado nestas resoluciéns da Valedora do
Pobo e recérdolle a necesidade de que no prazo dun mes de conta da sUa aceptacion,

de ser o caso, e das medidas adoptadas para darlles efectividade, tamén se é o caso.

Ademais, en aplicacion do principio de transparencia a partir da semana seguinte a
data na que ditaron estas resolucions incluiranse na paxina web da institucion.

Saudao atentamente.

Maria Dolores Fernandez Galifio
Valedora do Pobo (en funciéns)

